
siatangura svacungu

maci kualialehlava kialangulanga Miatungusu Hla’alua, nua kilaliali
pariavuvutukuhlu ia, marumana ucani sikilaliali mualava
hliahlumia svacenga, ma kuparaiahla sitakuamia maru mamuaku paraiahla

kurarau hla kilalialia, kana’a ia sikilalialia caihli uvacungua, mairahlu anwana

tahlana Hla’alua kiariari ia wvacungs. ma angahlahlana wvacungu hla
siliatunuluna, kuparaiahla ahliakua rianua takualangulangua taiara, kuhlaisai
angahli hlilamuka maiatuhluhlu, miungu mariasvacangsa hla umaai,
sikuatitipa hla kilalialiana riane umarua palisia taku’i’iars, sipakini
siaravacangu hla mavahlauwvau arataisa, hlahlimililika masuisa
tuahla pakuvacuku cucutahlana, sikilaliali caihli wvacanga maru ualu
sikiamia, hlimususua: kilalialia umasasapa, umauraps, muaumuma,
mariapucu, apikaunga, mavavaru, mariatumuhlu hla muruacuka.
umasasapa ia, uakikirimia hlamamana, asasapana hla umala hlalungu
takipuu’a laskuta asasapana, kani’i ia sipatakuacahlia cucu’u
usumanua marucua umasasapaisa, uapapalucu saliri mavacangu ia, acahlicu
umasasapa, umurapw ia hlamama salia mahlava suliwvacenge nua mapaci,
mahlukua taruarapana pakiau pitamu ruamiacu tarurapw, apahlaapa
pataluluva cuculikanana takulusu taku’i’iara, kuhlaisai kani’i
alupaliavaluna, maci talulapungu ia, uapapacu usahla pukua vavarara,
kilaliali muaumumacu mahlitarurapicu ma aata mariapucuna, takuamia
kani’i ia ahlahlaina muasa mumumahla, hlitakumiana tumua umauhlunu
alamuru ahlaina apahlimu ahlamu, kani’i pasamia muasacua hlahlahlusana
mahlukua sakurahla parivutukuhlu sipapuhlaisa aanuisa, maci mariapucucu
pakiaturucua palunguna, sitakuamiaisa maria svacunguana, ma
mariasvacunga mualualu aari ia matialangicu hliarihlipia racu’u hla

rahlangu taruvuka, arisa ruavicicua hlamamana laulawvuisa hla mahlava
aruamiasa mapaci mahlukua svavacungua, kilaliali ’ihlicu langica
hla ’ihlicu sasaruanana pitamu, hla umahlikua hlakana’ana malitunula
sia’ &’ wraisamana mii.

hliputunganuacua uvacungu ia kiacunguhlucu matasakua apikaunga,
apialangua imara hlicuhluku mapaci hla ahlu’aiu hliapiamuhlea cahlu’u,
maripucua hlilumulamuka asavungana hla imara hlicuhluku mapaci,
pavehlavehlura makukuacu *slavae maru vahlita kilaliali, Kilepungu ia,
alucisa palungu pihlingina nua usumanuisa, acacani
iravara pahlamuhlamu ru’avatu risaku, ruvanaisa kana’a, kilalialicu
mavavaru arisa kalapunga kumamahlipapu, misasumu tahliaria
makiahluhlucua hlimatasaks pihlingina, *alava marikua salia kilaliali
mavavarua kilapungu, paaucu ’slava hliarivarua uvacungs,
maitativaua "wlavuna maini tangusuhlu makuhlahluahlusu hla kilaliali,
macua imara mapaci tangusuhlu ia, apahlavaisa "alavanaka hlaka liuhluisa.
mualavalavau usia vulahlana, kiakucucua cucutahlana miararumana kitaisa
apikaungana kialelapingicua sikilaliali ucani caihlina,
sikialavalavau kilaliali ia muruacukacu, tarisiacapacupingicua aucaucani
pihlingina musa murucuka.

manikika sikilaliali Apikaunga Hla’alua, ku ausi sikilaliali
Miatungusuna masasangars, hla macua Apikaungana ia sikiapalisia ’ihlicu
langica marucua kilalialia mariaavacanguna, inicikika cucutahlana tuahla
muhlusuhlusuka siangusipi, mahlalasu hlitakacicihli tumangurana.

